
				এই পাতাটির মুদ্রণ সংশোধন করা প্রয়োজন। 
সিংহলে ভ্ৰমণ বৃত্তান্ত । ( S)
অধিক সমাগম হেতু শুদ্ধ সিংহলীদের ভাব বিশেষরূপে বুঝা যায় না। এ স্থানকে তাহারা সম্পূর্ণ পরিবর্ত করিয়াছে, সকল দ্রব্য এবং পরিশ্রমের মূল্য বিস্তর বৃদ্ধি পাইয়াছে। এখানকার প্ৰধান খানসামার বেতন কলিকাতার একজন কেরাণীর সমান২৫ টাকা ; পরিশ্রমের মূল্য প্রতি দিন চারি। আনার নীচে নুহে-আটআনাও সাধারণ। সন্ধ্যার সময় একবার বাজার দেখিয়া আইলাম। ফলমূল্যাদি বিস্তর দেখিলাম। কলা, শশা, নেবু, আনারস, বিঙ্গে, বেগুণ, আলু, নারিকেল ইত্যাদি অনেক প্রকার। নানা দেশীয় নানা জাতীয় লোক এখানে
গোলমাল করিতেছে ; দেশীয় ব্যক্তিদিগকে বাছিয়া লওয়া
ভার ।
যেমন ভারতবর্ষের পক্ষে কলিকাতা, সিংহলের পক্ষে তেমনি কলম্বো ; আর ভারতবর্ষের যেমন শিমলা, এখানকার সেইরূপ কান্দি। যদি আমরা সিংহলীদের ভাব বুবিতে চাই, তবে কলম্বোতে দিনকতক থাকিলেই হইতে পারে ; আর যদি সিংহলের শোভা দেখিতে চাই, তবে কান্দির নিকটে নিকটে ভ্ৰমণ করিলেই সে ইচ্ছা পূর্ণ হইতে পারে। এখানে জায়ফল, তাল, আত্ম, কঁঠাল, নেবু, নারিকেল, সুপারি, দাড়িম্ব, কাফি, ডালচিনি প্ৰভৃতির বৃক্ষ দেখা যায়। সিংহলীদের ভাষা আমাদের সঙ্গে অনেক মেলে। ইংরাজীতে যেমন ক্রিয়া অগ্রে, পরে কৰ্ম্ম; সিংহলীতে আমাদের মত অগ্ৰে কৰ্ম্ম পরে ক্রিয়া । সিংহলী স্বারা পালী ভাষা এক নহে। ধৰ্ম্ম-পুস্তক সকল পালী ভাষায়

	        এই পাতাটি অন্য কোনো ভাষায় উপলব্ধ নয়।

